
De Schifferot vun der Stad Létzebuerg
muss elo Konsequenzen zéien!

Nom Geriichtsuerteel vu géscht an deem de Chef vum Service Parking a sdi Vertrieder wéint
hire Falsch-Aussoen a Relatioun mat engem hinnen subordonnéierten Agent Municipal zur
Rechenschaft gezunn gi sinn, verlaangt d’ FGFC/ASAM (Association des Agents Municipaux),
datt de Schafferot vun der Stad Létzebuerg désem Uerteel Rechnung dréit, an déi betraffe
Persounen direkt vun hire Funktiounen entbénnt. Et ass elo héich Zait fir eng Restruktura-
tioun vun désem Service vun der Stad Létzebuerg.

Zanter Joeren rumouert et an désem VDL-Service. Déi intern deels hefteg Reklamatiounen
vun de Kolleginnen a Kollegen krute keen Enn, ouni datt vu politescher Sait konkret eppes
énnerholl gouf. Ee vun de Problemer wor, datt et Virgesetzte gouf, déi selwer ni um Terrain
waren, an et esou ni faerdeg bruecht hunn eng funktionéierend Struktur opzebauen.

D’ Agenten mussen an d’ Hierarchie agebonnen ginn, énnert der Leedung vu Leit déi die
néideg Praxis-Erfahrung hunn.

Och schléisse mir eis der Positioun vum Staatsrot un, datt d’/Agents municipaux, virun allem a
Relatioun mat deenen ugeduechten Kompetenz-Erweiderungen, direkt dem (der) Buerger-
meeschter (-tesch) énnerstallt ginn.

Als FGFC/ASAM bidde mir eis un, fir mam Schafferot vun der Stad Létzebuerg zesummen ze
schaffen, an esou déi sait laangem néideg Restrukturatioun vum Service Parking an Ugréff
ze huelen. Eng deementspriechend Ufro geet direkt un déi politesch Responsabel vun der
VDL.

Matgedeelt vum Comité vun der FGFC/ASAM

